
	AORŌK MAKŪTKŪT KO AN JIKUUL REJENOLOK JEN KATAK KO 
Bōk konaan ilo club ko, kukure ko, jerbal, im kōttōpar ko jet nabōjin kilaaj ruum ko emaroñ katakin jodikdik eo nejum kapeel ko rekããl, jipañ kalōk eñjake eo in leke e make im lōmnak ko remman kōn e make, im bōk limo!
Kobalok, makūtkūt ko an jikuul rejenolok jen katak emaroñ wōr tokjeir ilo iien kanne ñan kallōj im aplikãjen in scholarship ko. Enañin aolep aplikãjen ko an kallōj rej kajjitōk kōn makūtkūt ko. Men in ej kōnke ta eo rijikuul ej kōmmane nabōjin kilaaj ruum ej kwalok kōnaan ko aer. Kallōj ko rekōnaan jelã elaplok kōn rijikuul ro jen ta kūreet ko aer im jikoor in teej ko rej walok ñan er. Ta eo juon ajri ej kōmmane ilo iien ko rejjab boub ej kalikkar kadkad ko raorōk an juon make. Ñan Waanjoñak: 
· Bōk konaan ilo kien eo an rijikuul ej kwalok kapeel ko ñan jerbal in tōl.
· Pãd ilo kumi in track eo ilo iio ko an high jikuul ej kwalok an kijejeto ilo kitien eo aitok.
· Bōk konaan jipañ ilo juon aujpitōl ej kwalok an wujleplok ñan jipañ ro jet.
· Jerbal paat‑time ak kau juon nukun ilo an dãpij an emman kūreet ko an ej kwalok an jelã konaan im karōk iien ko an.
Kakien eo ej nōmba juon ñan rijikuul ro ej ñan loore men ko eitoklimoir ie ñe ekkar. Freshmen (kilaaj ruwatimjuon) im sophomore (kilaaj joñoujl) ren kajeoñ elōñ kain makūtkūt ko ñan jelã jidik ta ko emman ippãer im nej tokãlik lukun tibdiki jejjo wōt makūtkūt ko raorōk ippãn (emaroñ kain en an bōk juon jerbal eo ej tōl juon kumi) ilo iien ko tokãlik ilo high jikuul.
	
	
	MAJOR KO: KAJJITŌK KO EKKÃ KAJJITŌKI
Juon major ej juon jejjōtin jikin eo ñan katak kake ak būrokraam ilo juon kallōj ak university. Jet major, ãinwōt jiñña ak ekajōt jimwe, rej kajju koneek ñan juon ial in jerbal. Major ko jet remaroñ kabooj ajri eo nejum kōn kapeel ko raorōk ñan jerbal ãinwōt leto letak melele, jemjerã ko ippãn ro jet, karōk, im madmōd abañ ko.

	Eddein ej jet men ko ekkã kajjitōki im uwaaj ko ñe ajri eo nejum emaroñ kōnaan jelã:
· Ejjelok aō jelã ñan jidik ta ikōnaan katak kake. Ewi wãween aō kããlōt juon major? Elōñ rijikuul ro rej jinoe kallōj ilo aer jab lukun jelã ewi ian major eo ñan kããlōte. Kwōjjab aikuj kããlōt juon major ilo elōñ kallōj ko mae jemlokin iiō in sophomore (iiō eo kein karuo) eo am. Mae iien in, kwōmaroñ bōk kooj in kilaaj ko ilo elōñ kain jikin ko ñan katak kaki. Kwōnej bōk kretit ko an jelãlokjen eo ekkã bōki eo naaj bwini ñan tōpare tiikri eo am, jekdoon ta major eo am. Kwōnej bōlen loe juon jikin ilo jabjōk eo elap an emman ippam ilo am bōk kajojo kain kilaaj ko. Rikakapilōk ro ilo jikin jelãlokjen im rikaki ro an kallōj remaroñ bar jipañ eok lōmnak kōn men ko eitoklimoim ie im etale menin kããlōt ko.
· Imaroñ ke ukōte major eo aō? Aet! Jekdoon rijikuul ro rej deloñe kallōj im emōj aer kããlōt juon major elaplok maroñ in aer ukōt aer lōmnak ilo juon iien. 
· Major eo aō enaaj ke tōl ta jerbal ko inaaj pãd ie? Elōñ iien, ejjelok juon jejjōtin major ej juon menin aikuj ñan deloñe juon jikin jerbal.  Jikin jerbal ko rej kōjerbal senior ro rej kadiwōjlok rej pukōt armej ro rebolemen eo ewōr ukoktak in kapeel ko kajojo im iminene ko rekkar.  Jet jikin jerbal ko rej aikuj peba in jikuul ak laijen; juon rijikuul eo emaroñ aikuj kããlōt juon jejjōtin major. Waanjoñak ko ekoba nōōj, ribōnbōn jããn, im rikaki.  

	
	
	
	
	
	
	

	
	
	
	IIEN KO RELLAP IMAAN

KWAR KE JELÃ?
Rijikuul ro rej bōk kooj in kilaaj ko rebben ak idajoñjoñ ilo high jikuul elaplok maroñ aer loe tōprak ilo kallōj.

	TA EO EJ MENIN AIKUJ ÑAN KADIWŌJLOK JEN HIGH JIKUUL
Deloñe juon kallōj ej jinoe mokta kōn kadiwōjlok jen high jikuul. Bōtaab, pãdpãd ion kain rōt jikuul eo ajri eo nejum ekōnaan jikuul ie, ej aorōk ñan jelã ta kilaaj ko en bōki, kūreet ko rekkar, im jabdewōt menin aikuj ko jet kobalok ippãn menin aikuj ko ñan diwōjlok jen high jikuul. Ta eo ej menin aikuj:

	
		Kain Tiikri Rōt
	Kadiwōjlok jen High Jikuul & Kallōj ko an Jukjukin Pãd eo
	University ko an Kien 4‑Iiō Aitoken ilo Washington
	Kallōj & University ko 4‑Iiō Aitoken Rejenolok im Jeja Deloñe

	# in Kretit ko
	4 Kajin Pãlle
3 Math (Algebra 1 & lōnlok)
3 Science (2 lãb ko)
3 Social Science
2 Jiñña im Men ko Einlok Wōt
2 Ãjmour & Ekjōrjaij
1 CTE
2 Kajin ko an Lal ko
4 Kilaaj ko an Juon Make Kããlōt ñan Bōk
	4 Kajin Pãlle 
3 Math (Algebra 1 & lōñlok kobalok ippãn kooj in math eo ñan iiō eo an senior)
3 Science (2 lãb ko)
3 Social Science
2 Kajin ko an Lal ko
1 Jiñña im Men ko Einlok Wōt

	4 Kajin Pãlle
3‑4 Math (Algebra 1 & lōñlok ñan pre‑calculus ak statistics)
3‑4 Science (rōjañ ñan lãb ko)
3‑4 Social Science (ekoba U.S. History)
3‑4 Kajin ko an Lal ko
+ Jiñña im Men ko Einlok Wōt & Kilaaj ko Rebben An Juon Make Kããlōt ñan Bōk

	Menin Aikuj
	High School and Beyond Plan (Kōkar ko an High Jikuul im Tokãlik) 
Kadedelok kanne juon Grad Pathway 
Bōk Kretit ko an HS
	Kadiwōjlok jen high jikuul ak joñan eo wōt
Joñan diktata eo 2.75‑3.00 ilo GPA
Ejjab aikuj wōr D ak F ko ilo kilaaj ko
SAT ak ACT
	Kadiwōjlok jen high jikuul ak joñan eo wōt
GPA (grade point average, joñan iolapin aolepen kūreet ko) eo eutiej
Enañin aolep A im B wōt
SAT, ACT, ak portfolio in kwalok jerbal ko (ekkã)

	Emōj rōjañe
	
	Jerbal in katak ko jet im wūn ko jet maroñ kōlaplok maroñ eo ñan deloñ.
	Honor ko, AP (Advanced Placement), IB (International Baccalaureate), ak kretit in kooj in kilaaj ko an kallōj ñe ewōr
Makūtkūt ko an jikuul rejenolok jen katak ak juon tōprak eo ejenolok


JELÃ: District ko emaroñ wōr aer menin aikuj ko kōmman ilo jukjukin pãd eo. Rijikuul ro im pãrōn ro ren etale ippãn kaunjelōr ro an jikuul eo ñan lale menin aikuj ko jet ñan kadiwōjlok.

	
	
	

	LAAJRAK KO AN RIJIKUUL EO ÑAN KŌMMANI
· [bookmark: _Hlk171422494]Etale wōnmaanlok ko ilo katak ko ñan tōpar lok kadiwōjlok eo im kōkããle High School and Beyond Plan (Kōkar ko ñan High Jikuul im Tokãlik) eo am.
· Kajjitōk ippãn kaunjelōr eo am ak rikaki ro ta kilaaj ko ruo kretit in kwōmaroñ bōki, ñe kwōj kōiie ñan bōki, im ewi wãween ñan kanne ñan deloñi.
· Kōkar pepe ko im kanne ñan kooj in kilaaj ko an iiō eo tokãlik.
· Etale ta ko eitoklimoim ie. Ejjab aikujin kukure ko an juon club eo aikuj kōjerbal jelãlokjen eo. Lōmnak kōn kain jerbal ko kajojo im pukōt makūkūt ko rej ekkejellok ñan jabjōk ko eitoklimoim ie. Makūtkūt ko remaroñ ilo nabōjin jikuul barãinwōt, ãinwōt jukjukin pãd eo. Kemejmej! Ej joñan kadkad aorōklok jen joñan oran.
· Etale kajojo kain jerbal ko im men ko eitoklimoim ie, barãinwōt major ko. Kadedelok laajrak eo an jerbal ko eitoklimoim ie. 
· Kwalok im pukōt 5 ñan 10 jikuul ko kwōj kōnaan ãlikin high jikuul. Etale kajojo kain jerbal ko, kallōj ko, ak būrokraam ko. 
	
	
	RUBWE INNOÑ BAJJŌK KO
INNOÑ BAJJŌK: Bōke kilaaj ko repidodo tata ilo high jikuul enaaj kōkmanmane GPA eo an jodikdik eo nejum im jipañ er deloñe kallōj.
ILO MOOL: Wōpija ro rej etale deloñ ko ñan kallōj rejelã oktak eo ikōtaan juon A ilo juon kilaaj eo epidodo im juon B ilo juon kilaaj eo eben lok.
Kilaaj ko an honor im Advanced Placement (AP) ekkã aer kooj in kilaaj ko elaptata aer idajoñjoñ ak ben ilo juon high jikuul. Ekkã, bōk kooj in kilaaj ko reutiejlok im kate jerbal emmanlok jen bōk kilaaj ko repidodo im jab lukun kate.
Ej aorōk ñan jelã bwe elap oktak ikōtaan kōttōprak menin aikuj ko ñan kadiwōjlok jen high jikuul im bōk kilaaj ko kallōj ko rej kōtmãn in loe ilo transcript (peba in jikuul) eo an juon rijikuul. Lale webjait ko an kallōj ko kwōj lōmnak in etal ñani ñan jelã elaplok kōn menin aikuj ko aer.

	LAAJRAK EO AN BAAMLE EO ÑAN KŌMMANI 
· [bookmark: _Hlk171422511]Kōnono ippãn jodikdik eo nejum kōn jerbal in katak ko im makūtkūt ko an iiō eo tokãlik.
· Etale jikejuul eo an ajri eo nejum im kooj in kilaaj ko ñan kããlōti. Lukun lale bwe ren pãd ilo ial eo ejimwe ñan kadiwōjlok jen high jikuul im bōk kilaaj ko rekkar ñan kain rōt kallōj eo rej kōnaan etal ñan e. Rōjañ jodikdik eo nejum bwe en deloñe kilaaj ko an AP ak ko ruo kretit in.
· Lale men ko ajri eo nejum eitoklimoin kaki im rōjañe bwe en bōk konaan. Kōnono ippãn rijikuul eo nejum kōn kain rōt makūtkūt ko eitoklimoin ie. Jipañ ajri eo nejum bōk konaan ilo jikuul ak jukjukin pãd eo.
· Jipañ jodikdik eo nejum etale kajojo jerbal ko im men ko eitoklimoin ie. 

